
Oleh itu Perpustakaan Tengku Anis, UiTM Cawangan Kelantan Kampus Machang telah
menganjurkan Webinar Exploring Artificial Intelligence (AI) in Transforming University Learning:
Challenges and Opportunities secara siaran langsung melalui saluran YouTube Perpustakaan
Tengku Anis selama 2 jam. Webinar ini bertujuan untuk membincangkan bagaimana AI dapat
dimanfaatkan untuk mentransformasikan pengalaman pembelajaran di universiti, mengenal pasti
cabaran yang mungkin timbul, dan mencadangkan strategi untuk memastikan penerapan AI
yang inklusif dan mampan dalam pendidikan tinggi. Penceramah jemputan bagi webinar ini ialah
Dr. Mohd Akmal Faiz Osman, Pensyarah Kanan Fakulti Sains Maklumat UiTM Cawangan Kelantan.
Objektif webinar ini adalah:

1.Memberi pendedahan kepada peserta tentang konsep, aplikasi, dan potensi Kecerdasan
Buatan (AI) dalam mentransformasikan proses pembelajaran di universiti.

2.Membincangkan cabaran utama seperti isu etika, privasi data, dan keberkesanan kos dalam
penggunaan AI, serta peluang yang boleh dimanfaatkan untuk meningkatkan kualiti
pendidikan tinggi.

3.Mengemukakan strategi dan amalan terbaik untuk integrasi AI yang inklusif, mampan, dan
berkesan dalam pembelajaran di universiti.

4.Memberi inspirasi kepada pendidik dan pentadbir universiti untuk meneroka pendekatan baru
dalam pengajaran dan pembelajaran berasaskan AI.

5.Menyediakan platform bagi peserta untuk bertukar pandangan, berkongsi pengalaman, dan
membina rangkaian dalam usaha memperkasakan pendidikan tinggi melalui teknologi AI.

Dengan penerokaan ini, diharapkan para peserta webinar dapat memahami potensi sebenar AI
dan cara ia dapat digunakan untuk memperkasa pembelajaran di institusi pengajian tinggi.

Kecerdasan Buatan (AI) telah menjadi pemacu utama dalam revolusi teknologi global, membawa impak
besar kepada pelbagai sektor, termasuk bidang pendidikan tinggi. Universiti kini berhadapan dengan
perubahan dinamik dalam pendekatan pengajaran dan pembelajaran akibat penerapan teknologi AI yang
semakin meluas. AI bukan sahaja membantu meningkatkan keberkesanan proses pengajaran, tetapi juga
membuka peluang untuk memperibadikan pembelajaran, meningkatkan aksesibiliti, dan memperkaya
pengalaman pelajar.

Dalam konteks universiti, AI telah diterapkan dalam pelbagai cara, termasuk analitik pembelajaran,
platform pembelajaran adaptif, pembantu maya, dan sistem pentaksiran automatik. Walau
bagaimanapun, penggunaan teknologi ini turut menghadirkan cabaran, seperti isu etika, privasi data, dan
jurang digital dalam kalangan pelajar dan pendidik.






